
AUTORITETI I KONKURRENCËS 

KOMISIONI I KONKURRENCËS  

 

 

VENDIM 

Nr. 631, Datë 20.06.2019   

“Mbi  autorizimin e përqendrimit të realizuar nëpërmjet përftimit  të  kontrollit të shoqërisë 

ProQuest Holdings LLC nga shoqëria A-PQ Holdings LLC” 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 20.06.2019, shqyrtoi çështjen me: 

Objekti: Autorizimi i përqendrimit të realizuar nëpërmjet përftimit të kontrollit të 

shoqërisë përftimit  të  kontrollit të shoqërisë ProQuest Holdings LLC nga 

shoqëria A-PQ Holdings LLC. 

 

Baza Ligjore: Ligji Nr. 9121, datë 28.07.2003 “Për Mbrojtjen e Konkurrencës”, i ndryshuar, 

nenet 2, 10-12, neni 24, germa d, dhe nenet 53-64. Rregullorja “Për zbatimin e 

procedurave të përqendrimit të ndërmarrjeve”, Udhëzimi “Për formën e 

njoftimit të përqendrimit” dhe formulari i njoftimit të përqendrimit”.  

 

Komisioni i Konkurrencës, pas shqyrtimit  të  relacionit të Sekretarit të Përgjithshëm si dhe 

raportit të Drejtorisë së Analizës dhe Metodologjisë, mbi njoftimin e përqendrimit të realizuar 

nëpërmjet përftimit të kontrollit të shoqërisë ProQuest Holdings LLC nga shoqëria A-PQ Holdings 

LLC.  

 

VËREN SE : 

Transaksioni dhe përqendrimi 

Autoriteti i Konkurrencës është njoftuar në lidhje me transaksionin e përftimit të kontrollit të 

shoqërisë ProQuest Holdings LLC nga shoqëria A-PQ Holdings LLC.. 

Pala blerëse: A-PQ Holdings LLC, është një shoqëri/filial i zotëruar tërësisht nga Atairos Group 

dhe Cambridge Information Group, me qëllim përfundimin e  transaksionit të blerjes jashtë vendit.   

Atairos Group është një shoqëri e regjistruar sipas legjislacionit të Shteteve të Bashkuara të 

Amerikës e përqendruar në mbështetjen e bizneseve drejt rritjes në një gamë më të gjerë industrish, 

të tilla si financa, teknologjia, media, telekomunikacioni, shërbimet e biznesit dhe argëtimit 

familjar. 

Comcast mban një interes pa të drejtë vote tek Atairos Group nëpërmjet Comcast AG Holding 

LLC dhe Comcast Spectator Ventures LLC, dy entitete tërësisht në pronësi të Comcast. Ky interes  

përfaqëson shumicën e konsiderueshme të interesit ekonomik (përafërsisht 98%) tek Atairos 

Group. 

Comcast operon me dy biznese parësore: Comcast Cable dhe NBCUniversal (NBCU).  NBCU 

është një media dhe biznes argëtimi dhe ofron shërbimin brenda Shqipërisë, nëpërmjet shitjes së 

produkteve dhe shpërndarjen e filmave dhe përmbajtjeve televizive, shpërndarjen me shumicë të 

kanaleve të lajmeve të biznesit të CNBC, furnizimi me përmbajtje televizive për konsumatorët 

përfundimtarë, që në rastin e Shqipërisë është vetëm nëpërmjet shitjeve de-minimis të kanaleve që 

transmetojnë lajme biznesi direkt tek hotelet dhe shoqëritë e shërbimit financiar dhe licencimi i 

pronësisë intelektuale të prodhuesve dhe shpërndarësve të produkteve të konsumit, duke përfshirë 

ato të lidhura me përmbajtjen e prodhuar nga psh: Illumination dhe Dream Works Animation.  

Cambridge Information Group është një shoqëri e regjistruar sipas legjislacionit të Shteteve të 

Bashkuara të Amerikës dhe aksionare e shoqërisë target ProQuest Holdings LLC. 

Pala shitëse: Goldman Sachs Inc (GS) është një shoqëri e regjistruar sipas legjislacionit të Shteteve 

të Bashkuara të Amerikës e cila aktualisht zotëron afërsisht 38.45% të aksioneve në shoqërinë 

target ProQuest Holdings LLC. Goldman Sachs Inc është një shoqëri bankare e cila ofron shërbime 

bankare investimi, tregti dhe  investimi kryesore dhe administrimi i aseteve dhe shërbimet e letrave 

me vlerë. 

Shoqëria Target: ProQuest Holdings LLC, ku ProQuest LLC është shoqëria operuese, shoqëri e 

organizuar sipas legjislacionit të Shteteve të Bashkuara të Amerikës. 

Vlerësimi i përqendrimit  

Transaksioni është një përftim kontrolli i shoqërisë ProQuest Holdings LLC nga shoqëria A-PQ 

Holdings LLC.  

Palët në transaksion plotësojnë  kriteret e  përcaktuar në nenin  10 dhe nenin 12 të Ligjit Nr. 9121, 

datë 28.07.2003 “Për  Mbrojtjen e Konkurrencës”, i ndryshuar dhe si rrjedhojë ky transaksion është 

objekt autorizimi nga Komisioni i Konkurrencës. 

Atairos Group ofron mbështetje për biznese në fusha të tilla si financa, teknologjia, media, 

telekomunikacioni, shërbimet e biznesit dhe argëtimit familjar. 

Cambridge Information Group (CIG) ushtron aktivitetin e saj në fushën e shërbimeve të 

informacionit, arsimit dhe teknologjisë. 

Goldman Sachs Inc (GS) është një shoqëri bankare dhe zyrë investimi globale në letra me vlerë 

dhe administrim investimesh e cila ofron një larmi shërbimesh bankare, letrash me vlera si dhe 

shërbime investimi ndërkombëtar ndaj klientëve të shumtë, të cilët janë korporata, institucione 

financiare, qeveri dhe individë në pozicione të larta. 



3 
 

ProQuest Holding LLC ka si aktivitet mbështetjen, kërkimin dhe mësimin, botimin dhe 

shpërndarjen, si dhe blerjen, menaxhimin dhe zbulimin e koleksioneve të bibliotekave. 

Në Shqipëri, shoqëritë Comcast Cable dhe NBC Universal (NBCU), të kontrolluar në mënyrë 

indirekte nga Atairos Group, ofrojnë shërbimin e shpërndarjes së transmetimeve televizive për 

konsumatorët përfundimtarë, shpërndarjen me shumicë të kanaleve të lajmeve të biznesit të CNBC 

etj.  

Referuar nenit 3, pika 7, të Ligjit Nr. 9121, datë 28.07.2003 “Për Mbrojtjen e Konkurrencës”, i 

ndryshuar, Udhëzimit Nr.76, datë 07.04.2008 “Për përcaktimin e tregut përkatës”, si edhe duke iu 

referuar praktikave të Komisionit Evropian në çështje të ngjashme, tregu përkatës i produktit është  

lënë i hapur. Treg përkatës gjeografik u konsiderua territori i Republikës së Shqipërisë. 

Transaksioni i propozuar është përftimi i kontrollit të shoqërisë ProQuest Holding LLC nga 

shoqëria  A-PQ Holdings LLC. 

Përqendrimi nuk do të krijojë mbivendosje ose marrëdhënie të rrjedhës së sipërme apo të poshtme 

midis aktiviteteve  të palëve në nivel kombëtar. 

Për këto arsye, transaksioni i synuar nuk do të sjellë asnjë ndryshim në tregun shqiptar 

PËR KËTO ARSYE: 

Komisioni i Konkurrencës, në  bazë  të nenit  24, shkronja d dhe nenit 56 pika 1 të Ligjit Nr. 9121, 

datë 28.07.2003 “Për Mbrojtjen e Konkurrencës”,  i ndryshuar,  

VENDOSI: 

1. Të autorizojë përqendrimin e realizuar nëpërmjet përftimit të kontrollit të ProQuest Holding 

LLC nga shoqëria  A-PQ Holdings LLC. 

2. Ngarkohet Sekretari i Përgjithshëm për njoftimin e palëve dhe dërgimin e vendimit pasi të 

bëhen pagesat që parashikon rregullorja “Për caktimin e shpenzimeve për ndjekjen e 

procedurave pranë Autoritetit të Konkurrencës”. 

               

Ky vendim hyn në fuqi menjëherë.  

 

KOMISIONI I KONKURRENCËS 


